
ᑭᒡᒐᖅᑐᐃᔪᖅ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᕐᕕᖓᓄᑦ (RCYO−ᓄᑦ) ᖁᕕᐊᓱᒃᐳᖅ ᑐᓂᓯᔪᓐᓇᕋᒥ 
ᑲᑎᒪᔨᕋᓛᓄᑦ ᒪᓕᒐᓕᐅᕐᓂᕐᒧᑦ (ᑲᑎᒪᔨᕋᓛᑦ) ᐱᔾᔪᑎᒋᑦᓱᒍ ᐱᖁᔭᖅ 25, ᐱᖁᔭᕐᒥ ᐋᖅᑭᒋᐊᕆᓂᕐᒧᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐆᒧᖓᓗ, ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ (ᐱᖁᔭᑦᓴᖅ 25). 
ᑖᓐᓇ ᑐᓐᓂᖅᑯᑕᐅᔪᖅ ᐅᑯᑎᒎᓈᖅᐳᖅ, RCYO-ᑯᑦ ᒪᓕᒐᑎᒍᑦ ᐱᓕᕆᐊᕆᔭᕆᐊᖃᖅᑕᖏᑎᒍᑦ 
ᖃᓄᐃᓕᐅᖁᔨᓇᔭᕐᓂᕐᒥᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐊᒃᑐᐊᓂᓕᓐᓂᒃ.  

ᓯᓚᕐᔪᐊᓕᒫᒥ ᑲᑎᒪᕕᔾᔪᐊᕐᓂᖅ ᐱᔪᓐᓇᐅᑎᖃᕐᓂᖏᓐᓄᑦ ᓄᑕᖅᑲᐃᑦ ᒪᓕᒐᖅᑎᒍᑦ 
ᑕᐃᒪᐃᑦᑕᕆᐊᖃᓪᓚᕆᑉᐳᖅ, ᐃᓄᐃᑦ ᐱᔪᓐᓇᐅᑎᖏᓐᓄᑦ ᐊᖏᖃᑎᒌᒍᑎᖓ, ᓇᓗᓇᐃᔭᐃᔪᖅ ᒪᒃᑯᑦᑐᐃᑦ 
ᐃᓅᖃᑎᒌᑦ, ᒪᓕᒐᓕᕆᓂᕐᒧᑦ, ᑮᓇᐅᔭᓕᐅᕋᓱᓐᓂᕐᒧᑦ, ᐃᓅᖃᑎᒌᓐᓂᕐᒧᑦ, ᐃᓕᖅᑯᓯᖏᓐᓄᓪᓗ 
ᐱᔪᓐᓇᐅᑎᖏᑦ, ᐊᒻᒪ ᐱᓕᕆᐊᑦᓴᐃᑦ ᑲᒪᒋᔭᐃᖏᓪᓗ ᒐᕙᒪᒃᑯᑦ ᐃᓚᒌᓪᓗ ᐃᑲᔪᖅᑐᓂᕐᒥᑦ 
ᐱᔪᓐᓇᐅᑎᖏᓐᓂᑦ ᑖᒃᑯᓇᖓᑦ. ᐊᑐᖅᑕᐅᒍᓐᓇᕐᒥᔪᖅ ᖃᐅᔨᒪᔾᔪᑕᐅᓗᓂ ᖃᐅᔨᓴᕐᓂᕐᒧᑦ ᖃᓄᖅ ᓄᑕᖅᑲᐃᑦ 
ᐱᔪᓐᓇᐅᑎᖏᑦ ᐃᑲᔪᖅᑐᖅᑕᐅᓂᖏᓐᓂᑦ ᒪᓕᒐᖅᑎᒍᑦ, ᐱᓕᕆᐊᓄᑦ, ᐊᑐᐊᒐᕐᓄᕐᓗ. ᓯᓚᕐᔪᐊᓕᒫᒥ 
ᑲᑎᒪᕕᔾᔪᐊᕐᓂᖅ ᐱᔪᓐᓇᐅᑎᖃᕐᓂᖏᓐᓄᑦ ᓄᑕᖅᑲᐃᑦ ᖃᐅᔨᒪᔾᔪᑎᒋᓚᐅᖅᑕᕗᑦ ᕿᒥᕐᕈᓂᖃᖅᑎᓪᓗᑕ 
ᑐᑦᓯᕋᐅᑕᐅᔪᓂᑦ ᐊᓯᔾᔩᒍᒪᓂᕐᒧᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓂᑦ ᐊᑐᓕᖁᔭᐅᔾᔪᑎᕗᓪᓗ 
ᐃᑲᔪᖅᑐᕐᓂᕐᒥᑦ ᒪᒃᑯᑦᑐᐃᑦ ᐱᔪᓐᓇᐅᑎᖏᓐᓂᑦ. 

ᓯᑦᑎᒻᕙᒥ 2016, ᐃᓕᓐᓂᐊᕐᓂᓕᕆᔨᒃᑯᑦ ᑐᑦᓯᕋᐅᑎᖃᕐᒪᑕ ᐋᖅᑭᒋᐊᕈᒪᔾᔪᑎᖏᓐᓂᑦ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓂᑦ ᑭᒃᑯᑐᐃᓐᓇᕐᓂᑦ ᑐᓴᕋᓱᐊᕐᓂᖃᓚᐅᖅᓯᒪᔪᑦ ᐱᖁᔭᑦᓴᕐᒧᑦ 37-
ᒧᐊᓕᓚᐅᖅᓯᒪᔪᑦ, ᐱᖁᔭᕐᒥᑦ ᐋᖅᑭᒋᐊᕆᓂᕐᒧᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓂᑦ ᐃᓄᐃᓪᓗ 
ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ (ᐱᖁᔭᑦᓴᖅ 37), ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑎᑎᕋᕐᕕᖓ ᐊᑐᐃᓐᓇᐅᑎᑦᓯᓯᒪᔪᑦ ᐊᑐᓕᖁᔭᐅᔾᔪᑎᓂᑦ #1, #2, #3, ᐊᒻᒪᓗ #4 ᐱᓕᕆᕝᕕᐅᑉ 
ᐃᓱᒪᑦᓴᖅᓯᐅᕈᑎᒋᓂᐊᖅᑕᖏᓐᓂᑦ. ᐱᒋᐊᙵᕐᓂᖓᓂᑦ 2017, ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑎᑎᕋᕐᕕᖓ ᖁᕕᐊᓱᓚᐅᖅᓯᒪᔪᑦ ᖃᐅᔨᒐᒥ ᐃᓕᓐᓂᐊᕐᓂᓕᕆᔨᒃᑯᑦ ᐱᕙᒌᔭᖅᓯᒪᓂᖏᓐᓂᑦ 
ᐃᓚᒋᔭᐅᑎᑦᓯᓂᕐᒥᑦ ᐱᖓᓱᓂᑦ ᓯᑕᒪᐅᔪᓂᑦ ᐊᑐᓕᖁᔭᐅᔾᔪᑎᓂᑦ ᐋᖅᑭᒋᐊᕆᓂᕐᒧᑦ ᐱᖁᔭᑦᓴᕐᒥᑦ. ᑭᓯᐊᓂ, 
ᑭᐱᓗᑦᑕᐅᓚᐅᖅᓯᒪᔪᖅ ᐱᖁᔭᑦᓴᖅ 37 ᒪᓕᒐᓕᐅᖅᑎᓄᑦ ᒪᓕᒐᓕᐅᕐᕕᖓᓂᑦ ᓄᓇᕗᑦ (ᒪᓕᒐᓕᐅᖅᕕᒃ), 
ᑖᒃᑯᐊ ᐊᑐᓕᖁᔭᐅᔾᔪᑏᑦ ᐊᑐᓕᖅᑎᑕᐅᓕᓚᐅᖅᓯᒪᖏᑦᑐᑦ.  ᓅᕙᐃᒻᕙ 2018-ᒥ, ᐃᓚᒋᔭᐅᑦᓱᓂ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ ᕿᒥᕐᕈᓂᖅ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓐᓂᑦ ᐱᒋᐊᓚᐅᖅᑎᓐᓇᒍ 
ᐱᖁᔭᑦᓴᖅ 25, ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᕐᕕᖓ ᑐᓂᓯᒃᑲᓐᓂᓚᐅᖅᑐᑦ 
ᐊᑐᓕᖁᔨᔾᔪᑎᓂᑦ #1, #2, #3, ᐊᒻᒪᓗ #4, ᐊᒻᒪ ᐊᑐᓕᖁᔭᐅᔾᔪᑏᑦ #5, #6, #7, ᐊᒻᒪᓗ #8 
ᐱᓕᕆᕝᕕᒻᒧᑦ. ᐃᓚᒋᓗᒍ ᓯᑕᒪᐅᔪᖅᑐᑦ (8) ᐅᖃᐅᓯᐅᓯᒪᔪᖅ ᐊᑐᓕᖁᔭᐅᔾᔪᑎᓄᑦ ᓯᕗᓂᖓᒍᑦ 
ᑐᓂᔭᐅᓯᒪᔪᖅ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᕐᕕᖓ ᑐᓂᓯᔪᑦ 
ᐊᑕᐅᓯᒃᑲᓐᓂᕐᒥᑦ ᐊᑐᓕᖁᔭᐅᔾᔪᑎᒥ, #9, ᑲᑎᒪᔨᕋᓛᓄᑦ ᐃᓱᒪᒋᔭᐅᖁᓗᒍ, ᒫᓐᓇᒫᖅ ᖃᐅᔨᔭᐅᓚᐅᖅᑐᖅ 
ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᕐᕕᖓᓄᑦ. 

ᐊᑐᓕᖁᔭᐅᔪᖅ #1  

ᐅᖃᐅᓯᒃᑯᑦ ᐃᓚᐅᑎᓪᓗᒍ ᐱᓕᕆᐊᖃᕈᒪᓪᓚᕆᓐᓂᖅ ᓯᓚᕐᔪᐊᓕᒫᒥ ᑲᑎᒪᕕᔾᔪᐊᕐᓂᖅ 
ᐱᔪᓐᓇᐅᑎᖃᕐᓂᖏᓐᓄᑦ ᓄᑕᖅᑲᐃᑦ  ᑖᓐᓇ ᑕᓯᐅᖅᑎᐅᓪᓗᓂ ᐊᑐᖅᑕᐅᕙᖕᓂᖓᓂᒃ 
ᐊᐅᓚᑦᑎᓂᐊᕐᓗᓂ ᑐᑭᖃᓕᖅᑎᑦᑎᓂᐊᕐᓗᓂᓗ ᐊᓯᔾᔨᕆᐊᖅᓯᒪᔪᒥᒃ ᐃᓕᓐᓂᐊᕐᓂᓕᕆᓂᕐᒧᑦ 
ᐱᖁᔭᕐᒥᒃ. 

ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᕐᕕᖓ ᖁᕕᐊᓚᐅᖅᑐᑦ ᑕᑯᒋᐊᒥᑦ ᐊᑐᓕᖁᔭᐅᔾᔪᑎᒥ #1 
ᐃᓚᓕᐅᔾᔭᐅᓯᒪᔪᖅ ᒪᑐᐃᖅᓯᒋᐊᕈᑎ ᐱᖁᔭᑦᓴᕐᒥ 25. ᑎᓕᐅᕆᔪᒍᑦ ᑲᑎᒪᔨᕋᓛᓂᑦ ᐃᑲᔪᖅᑐᖁᔨᓂᕐᒥᑦ 
ᑖᑦᓱᒪᖓ ᐃᓚᒋᐊᕈᑎᒥ. 

 

ᐊᑐᓕᖁᔭᐅᔪᖅ #2 

ᐱᔮᕆᓗᓂ ᐃᓱᒪᒃᓴᖅᓯᐊᑦᑎᐊᖅᓯᒪᓗᓂᓗ ᕿᓂᕐᓗᓂ ᐅᖃᐅᓯᐅᓯᒪᔪᓂᒃ ᐃᓕᓐᓂᑎᐅᒪᐅᖅᓯᒪᔪᓂᑦ 
ᒫᓐᓇᓗ ᐃᓕᓐᓂᐊᖅᑎᓂᑦ ᐋᖅᑭᒃᓱᐃᕙᓪᓕᐊᓕᕌᖓᒥᒃ ᐊᑐᐊᒐᓂᒃ ᑲᔪᓯᐊᔾᔪᑕᐅᕙᒃᑐᓂᓪᓗ 
ᐃᑲᔪᖅᑐᐃᓗᑎᒃ ᐊᓯᔾᔨᕆᐊᖅᑕᐅᓯᒪᔪᒥᒃ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᒃ ᐊᒻᒪᓗ ᓯᕗᓂᒃᓴᒥ 
ᐱᖁᔭᕐᓂᒃ ᐊᓯᔾᔨᕆᐊᖅᓯᓇᔭᕐᓂᕐᒥᒃ. 

ᑎᓕᐅᕆᔪᒍᑦ ᑲᑎᒪᔨᕋᓛᓂᑦ ᐃᓱᒪᒋᔭᖃᖁᑦᓱᒋᑦ ᑐᓂᔭᐅᔪᓂᑦ ᐊᑐᐃᓐᓇᐅᑎᑕᐅᔪᓂᑦ ᒪᒃᑯᑦᑐᓄᑦ 
ᓄᓇᕗᒻᒥᐅᓂᑦ, ᐊᑦᑐᐊᓂᖃᖅᑐᓂᓪᓗ ᐃᓱᒪᒋᔭᖏᓐᓂᑦ ᐃᓱᒫᓘᑎᖏᓐᓂᓪᓗ ᐃᓕᓐᓂᐊᕐᓂᖏᑦᑕ ᒥᑦᓵᓄᑦ 
ᑲᑎᒪᔨᕋᓛᑦ ᖃᐅᔨᔭᖏᓐᓂᑦ ᐊᑐᓕᖁᔭᐅᔪᓂᓪᓗ ᐱᖁᔭᑦᓴᒥ 25.   

ᐊᑐᓕᖁᔭᐅᔪᖅ #3 

ᑭᐅᓗᒋᑦ ᐃᓚᐅᑎᑕᐅᙱᓐᓂᖏᑦ ᐅᑭᐅᑭᓗᐊᖅᑐᑦ ᐃᓕᓐᓂᐊᖅᑏᑦ ᐱᒋᐊᖅᑎᑦᑎᓂᕐᒥᒃ 
ᐱᓕᕆᐊᖃᕐᓂᒃᑯᓪᓗ ᐃᓚᐅᓂᕐᒥᒃ ᐊᐅᓚᑦᑎᕙᖕᓂᕐᒧᑦ ᑲᔪᓯᓂᕆᔭᐅᕙᒃᑐᓂ, ᐱᓗᐊᙳᐊᖅᖢᓂ 
ᑕᒪᒃᑯᓄᖓ ᐱᔾᔪᑎᖃᖅᑐᓄᑦ ᐃᓕᓐᓂᐊᖅᑏᑦ ᓄᖅᑲᖓᑎᑕᐅᓂᖏᓐᓂᑦ ᐃᓕᓐᓂᐊᕐᓂᕐᒥᑦ 
ᐊᒻᒪᓗ/ᐅᕝᕙᓘᓐᓃᑦ ᐊᓂᑕᐅᓂᕐᒧᑦ ᐃᓕᓐᓂᐊᕐᕕᒻᒥᑦ.  

ᐃᑲᔪᖅᑐᖅᑐᑦ ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᕐᕕᖓ ᑐᑦᓯᕋᐅᑎᐅᔪᓂᑦ ᐊᓯᔾᔩᓂᕐᒧᑦ 
ᐅᓄᖅᓯᑎᑦᓯᓂᕐᒥᑦ ᐱᔪᓐᓇᐅᑎᖏᓐᓂᑦ ᐅᑭᐅᑭᑦᑐᐃᑦ ᑐᓴᖅᑕᐅᖁᑦᓱᒋᑦ,1 ᑖᓐᓇ ᐊᑑᑎᖃᖅᑐᕐᔪᔮᑐᐃᓐᓇᖅᑐᖅ 
ᕿᒥᕐᕈᓂᕐᒧᑦ ᐊᑦᑐᐊᓂᖃᖅᑐᓂᑦ ᐃᓚᒋᓕᐅᔾᔨᓯᒪᑦᑎᐊᕐᓗᓂ ᐃᓕᓐᓂᐊᕐᓂᕐᒧᑦ.  ᑭᒡᒐᖅᑐᐃᔨᑦ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑎᑎᕋᕐᕕᖓ ᑭᒡᒐᖅᑐᐃᖏᓐᓇᖅᑐᑦ ᐱᔪᓐᓇᐅᑎᖏᓐᓂᑦ ᐅᑭᐅᑭᓗᐊᖅᑐᑦ ᐃᓕᓐᓂᐊᖅᑏᑦ 
ᓂᐱᖃᖁᑦᓱᒋᑦ ᐃᓘᓐᓇᖏᓐᓄᑦ ᐊᐅᓚᑦᓯᓂᕐᒧᑦ ᖃᓄᐃᓕᐅᕐᓂᕆᔭᐅᔪᓂᑦ ᐊᑦᑐᖅᑕᐅᔾᔪᑎᖏᓐᓄᑦ. 
ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᕐᕕᖓ ᑐᑦᓯᕋᖅᑐᑦ ᑲᑎᒪᔨᕋᓛᓂᑦ ᖃᐅᔨᒋᐊᑲᓐᓂᖁᔨᑦᓱᑎᒃ 
ᐊᑐᓕᖁᔭᐅᔾᔪᑎᓂᑦ ᑕᐃᒪᐃᑉᐸᑕ, ᐃᓱᒪᒋᔭᖃᕐᓂᕐᒥᑦ ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᕐᕕᖓᑕ 

                                    
1ᓇᓗᓇᐃᖅᓯᒪᔪᖅ ᐱᖁᔭᑦᓴᒥ 25, ᐊᑖᓂᑦ ᐃᓚᒃᑲᓐᓂᖓᓂᑦ 50(5), ᐅᑭᐅᑭᑦᑐᓄᑦ ᐃᓕᓐᓂᐊᖅᑎᓄᑦ ᐱᔪᓐᓇᕐᓂᖃᕐᒪᑕ 

ᑐᓴᖅᑕᐅᔭᕆᐊᖃᕐᓂᕐᒧᑦ "ᑭᒥᕐᕈᔩᑦ ᑲᑎᒪᔨᖏᑦ ᓇᓗᓇᐃᖅᓯᑉᐸᑕ ᐱᕕᖃᖅᑎᑦᓯᓂᕐᒥᑦ ᑖᑦᓱᒪᖓ ᓂᕆᐅᒋᔭᐅᒋᐊᖃᕐᓂᖓᓄᑦ 
ᓈᒻᒪᖏᒋᐊᖓ ᐋᓐᓂᐊᕐᓇᕆᐊᖓᓄᓪᓘᓐᓃᑦ ᐃᓕᓐᓂᐊᖅᑎᒧᑦ." 

ᐊᑐᓕᖁᔭᐅᔾᔪᑎᖓᓂᑦ #8-ᒥ, ᓴᖅᑭᖅᑎᑕᐅᓂᖓᓄᑦ ᐱᕙᒌᔭᖅᑕᐅᓂᖓᓄᑦ ᐃᓐᓇᕐᓄᑦ ᐅᑭᐅᑭᓗᐊᖅᑐᓄᑦ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓂᑦ. 

 

ᐊᑐᓕᖁᔭᐅᔪᖅ #4 

ᓴᙱᒃᑎᒋᐊᕐᓗᒍ ᐃᓕᓐᓂᐊᖅᑏᑦ ᐃᓚᐅᓂᕆᕙᒃᑕᖓᑦ ᐱᓕᕆᐊᖑᕙᒃᑐᒥ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐃᓚᓯᓗᑎᒃ ᑐᑭᓯᓇᑦᑎᐊᒃᑲᓐᓂᕐᓂᖅᓴᓂᒃ ᐊᑐᖅᑕᐅᖃᑦᑕᕋᖅᑐᓂᑦ 
ᐱᖁᔭᕐᓂ ᐋᖅᑭᒃᓯᓗᑎᒡᓗ ᓂᕈᐊᕈᓐᓇᕐᓂᕆᔭᐅᔪᓂᒃ ᓂᕈᐊᖅᑕᐅᓯᒪᔪᓄᑦ ᐃᓕᓐᓂᐊᖅᑎᓄᑦ 
ᑭᒡᒐᖅᑐᖅᑎᒋᔭᐅᔪᓄᑦ.  

ᖁᕕᐊᓱᓚᐅᖅᑐᒍᑦ ᑕᑯᒋᐊᑦᓴᖅ ᑖᓐᓇ ᐊᑐᓕᖁᔭᐅᔾᔪᑎ ᑲᔪᓯᑎᑕᐅᓯᒪᓂᖓᓄᑦ ᑐᑦᓯᕋᐅᑎ ᐋᖅᑭᒋᐊᕆᓂᕐᒧᑦ 
ᐃᓚᒍᑖ 134(5).2 ᑎᓕᐅᕆᔪᒍᑦ ᑲᑎᒪᔨᕋᓛᓂᑦ ᐃᑲᔪᖅᑐᖁᔨᓂᕐᒥᑦ ᑖᑦᓱᒪᖓ ᑐᑦᓯᕋᐅᑎ ᐋᖅᑭᒋᐊᕆᓂᕐᒧᑦ. 

 

ᐊᑐᓕᖁᔭᐅᔪᖅ #5: 

ᐃᓕᓐᓂᐊᕐᓂᓕᕆᔨᒃᑯᑦ ᑲᔪᓯᑎᑦᑎᓗᑎᒃ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐱᓕᕆᐊᖑᕙᑦᑐᓂᒃ 
ᑕᒪᐃᓐᓂᓕᒫᖅ ᓄᓇᓕᓐᓂ ᓄᓇᕗᒻᒥ.  

ᐋᖅᑭᒋᐊᕈᑏᑦ ᓇᓗᓇᐃᖅᑕᐅᓯᒪᔪᑦ ᐱᖁᔭᑦᓴᕐᒥᑦ 25 ᐅᖃᖅᑐᖅ ᐊᕐᕌᒍᐃᑦ ᑕᓪᓕᒪᑕᒫᑦ, 
ᐅᖃᖃᑎᖃᓚᐅᕐᓗᑎᒃ ᓄᓇᓕᓐᓂᑦ, ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ (DEA) ᓂᕈᐊᕈᓐᓇᖅᑐᑦ 
ᐊᑐᐃᓐᓇᐅᑎᑦᓯᓂᕐᒥᑦ ᐃᓕᓐᓂᐊᕆᐅᑦᓴᓕᓵᖅᑐᓄᑦ ᐱᓕᕆᐊᖑᕙᑦᑐᓂᑦ ᑕᓪᓕᒪᓄᑦ ᐃᓕᓐᓂᐊᕐᕕᒻᒥ 
ᐊᕐᕌᒍᓐᓄᑦ. ᐃᓚᒃᑲᓐᓂᖓᓂ 17(1) ᐱᖁᔭᑦᓴᖅ 25 ᐅᖃᖅᑐᖅ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᓂᕈᐊᖅᑐᑦ ᐊᑐᐃᓐᓇᐅᑎᑦᓯᓂᐊᖅᑐᑦ ᐃᓕᓐᓂᐊᕆᐅᑦᓴᓕᓵᖅᑐᓄᑦ ᐱᓕᕆᐊᖑᕙᑦᑐᓂᑦ ᓴᖅᑭᔮᖅᑎᑦᓯᓂᕐᒧᑦ 
ᐅᖃᕈᓐᓇᕐᓂᕐᒥᑦ ᐃᓄᐃᑦ ᐅᖃᐅᓯᖓᓂᑦ ᖃᐅᔨᒪᓂᖃᕐᓂᕐᒥᓪᓗ ᐃᓄᐃᑦ ᐃᓕᖅᑯᓯᖓᓂᑦ, 
ᐊᑐᐃᓐᓇᐅᑎᑦᓯᓂᕐᒥᓪᓗ ᐊᓯᖏᓐᓂᑦ ᐃᓕᓐᓂᐊᕆᐅᑦᓴᓕᓵᖅᑐᓄᑦ ᐱᓕᕆᐊᖑᕙᑦᑐᓂᑦ. 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᑐᕈᓐᓇᖏᑦᑐᑦ ᐱᖓᔪᖓᓂ-ᐱᓕᕆᖃᑎᖃᕐᓂᕐᒥᑦ 
ᐃᓕᓐᓂᐊᕆᐅᖅᓴᔪᓕᕆᔨᐅᔪᓂᑦ ᐊᑐᐃᓐᓇᐅᑎᑦᓯᓂᕐᒧᑦ ᑖᒃᑯᓇᖓ ᐱᓕᕆᐊᓂᑦ. ᐃᓚᒃᑲᓂᖓᓂ 17(7) 
ᐱᖁᔭᑦᓴᖅᒥ 25, ᐅᖃᖅᓯᒪᔪᖅ: 

ᒥᓂᔅᑕ ᐊᑐᐃᓐᓇᐅᑎᑦᓯᒍᓐᓇᖅᑐᑦ ᐱᓕᕆᐊᓂᑦ 

(7) ᑕᐃᒪᐃᓪᓚᑦᑖᕋᓗᐊᕐᒪᖔᑦ, ᒥᓂᔅᑕ ᐊᑐᐃᓐᓇᐅᑎᑦᓯᒍᓐᓇᖅᑐᖅ 
ᐃᓕᓐᓂᐊᕆᐅᑦᓴᓕᓵᖅᑐᓄᑦ ᐱᓕᕆᐊᖑᕙᑦᑐᓂᑦ ᐃᓕᓐᓂᐊᕐᕕᓐᓂᑦ ᐊᖏᖃᑎᒌᒍᑎᒃᑯᑦ 
ᐱᖓᔪᐊᓂ ᐱᓕᕆᖃᑎᖃᕐᓂᕐᒥᑦ. 

                                    
2 ᐋᖅᑭᒋᐊᖅᑕᐅᓯᒪᔪᖅ ᐱᖁᔭᑦᓴᖅᒥ 25, "ᐃᓕᓐᓂᐊᖅᑎ ᑭᒡᒐᖅᑐᐃᓂᐊᖅᑎᓪᓗᒍ ᓂᕈᐊᖅᑕᖅ ᐅᕙᓂ ᐃᓚᒍᑖᓂ ᐊᔾᔨᖏᓐᓂᑦ 

ᐱᔪᓐᓇᐅᑎᖃᖅᑐᖅ ᑲᒪᒋᔭᖃᕐᓂᕐᒥᓪᓗ ᑲᑎᒪᔨᐅᔪᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ, ᐃᓚᒋᔭᐅᓗᓂ 
ᓂᕈᐊᕈᓐᓇᕐᓂᕐᒧ."  

ᐊᑐᖅᑕᐅᓂᖏᑦ ᐅᖃᐅᓰᒃ "ᐱᔪᓐᓇᖅᑐᖅ" ᐊᒻᒪᓗ "ᐱᑐᐃᓐᓇᕆᐊᖃᖅᑐᖅ" ᐃᓚᒃᑲᓂᖓᓂ 17(1) ᐊᒻᒪᓗ 
17(7) ᐱᔪᒥᓇᖅᑐᖅ, ᐃᒪᓐᓇᐅᖂᔨᔪᖅ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓂᕈᐊᖅᑐᑦ 
ᐊᑐᐃᓐᓇᐅᑎᑦᓯᓂᕐᒧᑦ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐱᓕᕆᐊᓂᑦ ᑕᐃᒪᐃᒍᓐᓇᖅᑐᑦ, ᒥᓂᔅᑕ 
ᑕᐃᒪᐃᒍᓐᓇᖅᑐᖅ ᐊᖅᑯᑎᖃᕐᓗᓂ ᐊᖏᖃᑎᒌᒍᑎᒃᑯᑦ ᐱᖓᔪᐊᓂ ᐱᓕᕆᖃᑎᖃᕐᓂᕐᒥᑦ. ᕿᒥᕐᕈᓂᖅ 
ᐃᓚᒍᑖ 28(2) ᑐᑭᓕᐅᕆᓂᕐᒧᑦ ᐱᖁᔭᖓ ᐅᖃᖅᑐᖅ: 

28(2) ᐅᖃᐅᓯᕆᔭᐅᔪᖅ "ᐱᔪᓐᓇᖅᑐᖅ" ᑐᑭᓕᐅᖅᑕᐅᓂᖓ ᐱᒻᒪᕆᐅᔪᖅ ᐅᖃᐅᓯᕆᔭᐅᔪᕐᓗ 
"ᐱᑐᐃᓐᓇᕆᐊᖃᖅᑐᖅ" ᐱᔪᓐᓇᖅᑎᑦᓯᕗᖅ. 

ᑐᑦᓯᕋᐅᑎ ᐋᖅᑭᒋᐊᕆᓂᕐᒧᑦ ᐱᖁᔭᑦᓴᖅᒥ 25 ᓇᓗᓇᐃᖅᓯᓯᒪᖏᑦᑐᑦ ᖃᓄᐃᓐᓂᐅᔪᓂᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓂᕈᐊᖅᐸᑕ ᐊᑐᐃᓐᓇᐅᑎᑦᓯᖏᓐᓂᕐᒥᑦ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐱᓕᕆᐊᖑᓂᐊᖅᑐᓂᑦ, ᐃᓕᓐᓂᐊᕐᓂᓕᕆᔨᒃᑯᑦ ᑕᐃᒪᐃᒍᓐᓇᖅᑐᑦ.  ᑖᓐᓇ ᐃᓱᒫᓘᑕᐅᔪᖅ ᑎᑎᕋᖅᕕᑎᓐᓂᑦ, 
ᑎᓕᐅᕆᓪᓚᕆᑦᑐᒍᑦ ᐊᑑᑎᖃᑦᑎᐊᖅᑐᒥ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐱᓕᕆᐊᑦ ᐊᑐᐃᓐᓇᐅᑎᑦᓯᖁᔨᓂᕐᒧᑦ 
ᓄᑕᖅᑲᓂᒫᓄᑦ ᓄᓇᕗᒻᒥ. ᐊᐱᕆᔭᕗᑦ ᑲᑎᒪᔨᕋᓛᑦ ᕿᒥᕐᕈᖁᑦᓱᒋᑦ ᑐᑦᓯᕋᐅᑎᒥᑦ ᐋᖅᑭᒋᐊᕆᓂᕐᒧᑦ ᐃᓚᒍᑖ 
17 ᐱᖁᔭᑦᓴᐅᑉ 25 ᓇᓗᓇᐃᖅᓯᓂᕐᒧᑦ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐱᓕᕆᐊᖅ ᐊᑐᐃᓐᓇᐅᑎᑕᐅᓗᓂ 
ᓄᓇᓕᓕᒫᓄᑦ, ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᓕᓐᓂᐊᕐᓂᓕᕆᔨᒃᑯᓐᓄᓪᓘᓐᓃᑦ. 

 

ᐊᑐᓕᖁᔭᐅᔪᖅ #6 

ᓯᕗᓪᓕᖅᐸᐅᑦᑎᐅᑎᓗᒋᑦ ᐃᓂᑖᖅᑎᑕᐅᕙᓪᓕᐊᓂᖏᑦ ᒪᒃᑯᒃᑐᑦ ᐃᓄᐃᑦ ᐃᓕᔭᐃᔨᐅᓂᕐᓄᑦ 
ᐅᑯᑎᒎᓇᖅ, ᐃᓄᐃ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐱᕙᒌᔭᖅᑕᐅᓯᒪᔪᒥ.  

ᐱᖁᔭᑦᓴᖅ 25 "ᒥᓂᔅᑕ ᐱᕙᓪᓕᐊᑎᑦᓯᓂᐊᖅᑐᖅ ᑲᒪᒋᔭᖃᕐᓂᕐᒥᓪᓗ ᖃᓄᐃᓕᐅᕈᑕᐅᔪᒪᔪᓂᑦ 
ᐱᓯᒪᑦᓰᓇᕐᓂᕐᒧᑦ ᐃᖅᑲᓇᐃᔭᖅᑎᑖᕐᑐᕐᓂᕐᒧᓪᓗ ᐃᓄᐃᑦ ᐅᖃᐅᓯᖓᓂᑦ ᐃᓕᓐᓂᐊᑎᑦᓯᔨᓂᑦ ᐱᔾᔪᑎᒋᓗᒍ 
ᐊᑐᓕᖅᑎᑦᓯᓂᕐᒥᑦ"3 ᐅᖃᐅᓯᒥ ᐃᓕᓐᓂᐊᑎᑦᓯᓂᕐᒥᑦ4 ᐃᓄᐃᓪᓗ ᐅᖃᐅᓯᖓᓂ ᐃᓕᓐᓂᐊᑎᑦᓯᓂᕐᒥᑦ. 
ᐊᑐᓕᖁᔨᔾᔪᑎᕗᑦ ᐅᖃᖅᑑᒐᓗᐊᑦ ᐱᓗᐊᖅᑐᒥ ᐃᓄᓐᓂᑦ ᐃᖅᑲᓇᐃᔭᑎᑦᓯᓂᕐᒧᑦ ᐱᕙᒌᔭᐅᑎᒧ, ᑎᓕᐅᕆᔪᒍᑦ 
ᒥᓂᔅᑕᒥ ᓇᓗᓇᐃᖅᓯᓂᕐᒧᑦ ᖃᓄᐃᓕᐅᕈᑕᐅᔪᒪᔪᖅ ᐱᕙᓪᓕᐊᑎᑕᖓ ᓯᕗᓪᓕᐅᔾᔨᓂᕐᒥᑦ 
ᐃᖅᑲᓇᐃᔭᖅᑎᑖᕐᑐᕐᓂᕐᒧᑦ ᒪᒃᑯᑦᑐᓂ ᐃᓄᓐᓂᑦ ᐃᓕᓐᓂᐊᑎᑦᓯᔨᐅᓂᕐᒧᑦ.   

 

ᐊᑐᓕᖁᔭᐅᔪᖅ #7 

ᐃᓚᓕᐅᑎᓗᒋᑦ ᑐᑭᖏᑦ ᐃᓚᐅᑎᑦᑎᓂᕐᒧᑦ ᐃᓕᓐᓂᐊᕐᓂᐅᕙᒃᑐᒥ ᐃᓕᓐᓂᐊᖅᑏᓪᓗ 
ᐃᑲᔪᖅᑐᖅᑕᐅᕙᖕᓂᖏᓐᓄᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ, ᓇᓗᙱᑦᑎᐊᖅᐸᒡᓗᑎᒡᓗ 

                                    
3ᐱᖁᔭᖅ ᐋᖅᑭᒋᐊᕆᓂᖕᒧᑦ ᐃᓕᓐᓂᐊᕐᓂᓕᕆᓂᖕᒧᑦ ᐱᖁᔭᖓᓂᑦ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖓᓂᓪᓗ. 

(2019). ᓯᕗᓪᓕᖅᐹᖅ ᐅᖃᓕᒫᖅᑕᐅᓂᖓ ᔫᓂ 4, 2019, ᑕᓪᓕᒪᖓᓐᓂ ᒪᓕᒐᓕᐅᕐᕕᒻᒥ, ᐊᐃᑉᐸᖓᑕ ᑲᑎᒪᓂᖓᓂᑦ. 
ᒪᑉᐱᖅᑐᒐᖅ. 51. ᐱᔭᐅᓯᒪᔪᖅ ᐅᕙᖓᑦ https://www.assembly.nu.ca/sites/default/files/Bill-25-5A2S-AATA-
Education-Act-and-ILPA-EN-FR.pdf  

4 ᒥᓂᔅᑕ ᐱᕙᓪᓕᐊᑎᑦᓯᓂᐊᖅᑐᖅ ᑲᒪᒋᔭᖃᕐᓂᕐᒥᓪᓗ ᑖᑦᓱᒪᖓᑦ ᖃᓄᐃᓕᐅᕈᑕᐅᔪᒪᔪᒥᑦ ᐊᑐᓕᖅᑎᑦᓯᓂᕐᒧᑦ ᐃᓚᖓ 4 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓂᑦ, ᐃᒪᐃᑦᑐᖅ "ᐅᖃᐅᓯᕐᒥᑦ ᐃᓕᓐᓂᐊᑎᑦᓯᓂᖅ". 

https://www.assembly.nu.ca/sites/default/files/Bill-25-5A2S-AATA-Education-Act-and-ILPA-EN-FR.pdf
https://www.assembly.nu.ca/sites/default/files/Bill-25-5A2S-AATA-Education-Act-and-ILPA-EN-FR.pdf

ᓄᑕᖅᑲᑦ, ᒪᒃᑯᒃᑐᑦ ᖃᖓᙳᑎᖏᓪᓗ ᐅᔾᔨᕆᔭᖃᖅᑎᑕᐅᒐᓗᐊᕐᒪᖔᑕ ᐃᑲᔪᖅᑐᐃᓂᐅᕙᒃᑐᓂᒃ 
ᑖᒃᑯᓄᖓ ᒪᓂᒪᑎᑕᐅᔪᓂᒃ. ᑐᑭᖏᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᐊᖑᕙᒃᑐᓂ ᐃᓕᓐᓂᐊᕐᕕᖕᒥᓗ 
ᐱᓕᕆᐊᖑᕙᒃᑐᒥ ᑐᑭᓯᓇᖅᓯᑎᑕᐅᓪᓗᐊᖅᐳᑦ ᐱᖁᔭᕐᓂ, ᑕᒪᓐᓇ ᐃᓚᖃᕐᓗᓂ ᓇᓕᐊᒃ 
ᐃᓱᒪᒋᔭᒃᓴᐃᑦ ᓇᓕᐊᒃᑯᑦ ᐱᓕᕆᐊᒃᓴᑎᒎᖓᖕᒪᖔᑕ ᑭᒃᑯᓪᓗ ᑲᒪᒋᔭᒃᓴᖃᕐᒪᖔᑕ 
ᑲᒪᒋᔭᖃᕐᓂᐊᕐᓗᓂ ᑕᒪᒃᑯᓂᖓ ᐃᓱᒪᒋᔭᒃᓴᓂᒃ.  

ᐱᖁᔭᑦᓴᖅ 25 ᐋᖅᑭᒋᐊᕆᓂᖅ ᒪᓕᒋᐊᓕᓐᓂᑦ ᐊᑦᑐᐊᓂᖃᖅᑐᓂᑦ ᐃᓚᓕᐅᔾᔨᓯᒪᓂᒃᑯᑦ 
ᐃᓕᓐᓂᐊᖅᑎᑦᓯᓂᕐᒥᑦ, ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᕐᕕᖓᑕ ᐊᑐᓕᖁᔭᐅᔾᔪᑎᖏᑦ 
ᓇᓗᓇᐃᖅᓯᓂᕐᒥᑦ ᐃᓚᓕᐅᔾᔨᓯᒪᓂᒃᑯᑦ ᐃᓕᓐᓂᐊᖅᑎᑦᓯᓂᕐᒥᑦ ᐃᓕᓐᓂᐊᖅᑎᓂᓪᓗ ᐃᑲᔪᖅᑐᕐᓂᕐᒥᑦ 
ᒪᓕᑦᑕᐅᓯᒪᖏᑦᑐᖅ. ᐋᖅᑭᒋᐊᖅᑕᐅᓂᖏᑦ ᐃᓕᓐᓂᐊᕐᓂᕐᒧᑦ ᐱᓕᕆᐊᑦ ᐃᓕᓐᓂᐊᕐᕕᒻᒥᓪᓗ ᐱᓕᕆᐊᑦ, ᒫᓐᓇ 
ᐅᖃᐅᓯᐅᔪᑦ "ᓄᓇᓕᓐᓂᑦ ᐱᓕᕆᐊᑦ", ᐊᑐᐃᓐᓇᐅᑎᑦᓯᓂᖅᓴᐅᔪᖅ ᓇᓗᓇᐃᖅᓯᓂᕐᒥᑦ ᓇᓪᓕᐊ 
ᖃᓄᐃᓐᓂᐅᔪᑦ ᐊᑖᓃᒻᒪᖓᑕ ᐱᓕᕆᐊᒧᑦ ᑭᓯᐊᓂ, ᓇᓗᓇᐃᔭᐃᕕᐅᑦᓯᐊᑲᓐᓂᕐᓂᖅ ᐃᑲᔫᑎᖃᕋᔭᖅᑐᖅ.  
ᑎᓕᐅᕆᔪᒍᑦ ᑲᑎᒪᔨᕋᓛᓂᑦ ᐃᓱᒪᒋᔭᖃᕐᓂᕐᒥᑦ ᐃᓚᒋᐊᕆᓂᕐᒧᑦ ᑐᑭᖏᑦ ᐃᓚᓕᐅᔾᔨᑎᑦᓯᓂᒃᑯᑦ 
ᐃᓕᓐᓂᐊᖅᑎᑦᓯᓂᕐᒥᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ, ᓇᓗᙱᑦᑎᐊᖅᐸᓪᓗᑎᓪᓗ ᓄᑕᖅᑲᑦ, ᒪᒃᑯᒃᑐᑦ 
ᖃᖓᙳᑎᖏᓪᓗ ᐅᔾᔨᕆᔭᖃᖅᑎᑕᐅᒐᓗᐊᕐᒪᖔᑕ ᐃᑲᔪᖅᑐᐃᓂᐅᕙᒃᑐᓂᒃ ᑖᒃᑯᓄᖓ ᒪᓂᒪᑎᑕᐅᔪᓂᒃ. 

 

ᐊᑐᓕᖁᔭᐅᔪᖅ #8 

ᖃᐅᔨᒃᑲᐃᔾᔪᑎᒋᓗᒍ ᐃᓱᒪᒋᔭᐅᕙᒃᑐᖅ ᐃᓐᓇᕐᓄᑦ ᐊᕐᕌᒍᑭᓗᐊᖅᑐᓄᑦ ᒪᑐᒧᖓ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒧᑦ ᒥᑭᒡᓕᒋᐊᖅᑎᑦᑎᔪᒪᓪᓗᑎᒃ ᐊᔭᖅᑭᑦᑕᕈᑕᐅᕙᒃᑐᓂᒃ 
ᐊᕐᕌᒍᑭᓗᐊᖅᑐᓄᑦ ᐃᓕᓐᓂᐊᖅᑎᓄᑦ ᓇᖕᒥᓂᖅ ᑭᒡᒐᖅᑐᕐᓗᑎᒃ ᐋᖅᑭᒃᓯᒪᓕᖅᑎᑦᑎᔪᒪᔪᓄᑦ, 
ᐃᓐᓇᕈᖅᓯᒪᓕᖅᖢᑎᒡᓗ ᑕᐃᒪᐃᓕᐅᕈᒪᓐᓂᕐᓗᑎᒃ.  

ᐋᖅᑭᒋᐊᖅᑕᐅᓃᑦ ᐱᖁᔭᑦᓴᖅᒥ 25 ᐅᓄᖅᓯᑎᑦᓯᔪᖅ ᐱᔪᓐᓇᐅᑎᖏᓐᓂᑦ ᐅᑭᐅᑭᓗᐊᖅᑐᓄ 
ᐃᓕᓐᓂᐊᖅᑎᓄᑦ ᐃᓚᐅᑎᓪᓗᒋᑦ ᐃᓚᖏᓐᓂᑦ ᐃᓕᓐᓂᐊᕐᓂᕆᔭᖏᓐᓂᑦ;5 ᑭᓯᐊᓂ, ᐱᕙᒌᔭᖅᑕᐅᓂᖓᓄᑦ 
ᐃᓐᓇᕐᓄᑦ ᐅᑭᐅᑭᓗᐊᖅᑐᓄᑦ ᐅᖃᐅᓯᐅᓯᒪᖏᑦᑐᖅ ᓱᓕ ᒪᓕᒐᕐᒥᑦ. ᑎᑎᕋᕐᕕᕗᑦ ᑐᑦᓯᕋᖅᑐᑦ ᑲᑎᒪᔨᕋᓛᓂᑦ 
ᐃᓱᒪᑦᓴᖅᓯᐅᕈᑎᖃᖁᔨᑦᓱᑎᒃ ᐅᖃᐅᓯᖃᕐᓂᕐᒧᑦ ᑖᑦᓱᒪᖓᑦ ᐱᕙᒌᔭᖅᑕᐅᓂᖓᓄᑦ ᐃᓕᓐᓂᐊᕐᓂᓕᕆᓂᕐᒧᑦ 
ᐱᖁᔭᖅ, ᑕᐃᒪᐃᑉᐸᑕ ᓇᓗᒧᑎᑦᓯᓂᐊᖅᑐᖅ ᐃᓛᒃᑰᖅᑐᒥ 12 ᓯᓚᕐᔪᐊᓕᒫᒥ ᑲᑎᒪᕕᔾᔪᐊᕐᓂᖅ 
ᐱᔪᓐᓇᐅᑎᖃᕐᓂᖏᓐᓄᑦ ᓄᑕᖅᑲᐃᑦ, ᐅᖃᐅᓯᖃᖅᑐᖅ ᒐᕙᒪᒃᑯᑦ ᐱᓕᕆᐊᑦᓴᖏᓐᓄᑦ ᐃᓱᒪᒋᔭᖃᕐᓂᕐᒥᑦ 
ᓄᑕᖅᑲᐃᑦ ᐃᓱᒪᒋᔭᖏᓐᓂᑦ, ᑐᙵᕕᒋᓗᒍ ᐃᓂᖃᕐᓂᖏᓐᓄᑦ ᖃᓄᐃᓐᓂᐅᔪᓄᓪᓗ, ᐃᓱᒪᓕᐅᕈᑕᐅᑎᓪᓗᒋᑦ. 

 

                                    
5 ᓇᓗᓇᐃᖅᓯᒪᔪᖅ ᐱᖁᔭᑦᓴᖅᒥ 25, ᐃᓚᒃᑲᓐᓂᖓᓂ 43(8) ᐊᑐᐃᓐᓇᐅᑎᑦᓯᔪᖅ ᐅᑭᐅᑭᑦᑐᓂᑦ ᐃᓕᓐᓂᐊᖅᑎᓂᑦ 

ᐃᓚᒋᔭᐅᒍᓐᓇᕐᓂᖏᓐᓂᑦ ᐱᕙᓪᓕᐊᑎᑦᓯᓂᕐᒥᑦ ᐃᒻᒥᑰᖅᑐᓄᑦ  
ᐃᓕᓐᓂᐊᖅᑎᓂ ᐃᑲᔪᖅᑐᕐᓂᕐᒥᑦ ᐱᕙᒌᔭᕐᓂᖅ "ᑕᒪᒃᑮᓐᓂᒃ ᐃᓕᓐᓂᐊᕐᕕᒻᒥ ᐱᓕᕆᖃᑎᒌᑦ ᐊᖓᔪᖅᑳᖏᓪᓗ 
ᐃᓕᓐᓂᐊᖅᑎᐅᑉ ᓇᓗᓇᐃᖅᓯᓂᕐᒥᑦ ᐅᖃᖃᑎᒌᓐᓂᕐᒥᑦ ᓂᕆᐅᒋᔭᖃᕐᓂᖅ ᓈᒻᒪᖏᒋᐊᖓ ᐋᓐᓂᐊᕐᓇᕆᐊᖓᓄᓪᓘᓐᓃᑦ 
ᐃᓕᓐᓂᐊᖅᑎᒧᑦ", ᐊᒻᒪᓗ ᐃᓚᒃᑲᓐᓂᖓᓂ 50(5) ᐊᑐᐃᓐᓇᐅᑎᑦᓯᓂᕐᒥᑦ ᐅᑭᐅᑭᑦᑐᓄ ᐃᓕᓐᓂᐊᖅᑎᓄᑦ 
ᐱᔪᓐᓇᕐᓂᖃᕐᓂᖏᓐᓂᑦ ᑐᓴᖅᑕᐅᔭᕆᐊᖃᕐᓂᕐᒥᑦ ""ᑭᒥᕐᕈᔩᑦ ᑲᑎᒪᔨᖏᑦ ᓇᓗᓇᐃᖅᓯᑉᐸᑕ ᐱᕕᖃᖅᑎᑦᓯᓂᕐᒥᑦ ᑖᑦᓱᒪᖓ 
ᓂᕆᐅᒋᔭᐅᒋᐊᖃᕐᓂᖓᓄᑦ ᓈᒻᒪᖏᒋᐊᖓ ᐋᓐᓂᐊᕐᓇᕆᐊᖓᓄᓪᓘᓐᓃᑦ ᐃᓕᓐᓂᐊᖅᑎᒧᑦ." 

ᐊᑐᓕᖁᔭᐅᔪᖅ #9 

ᓇᐃᓕᑎᑦᓯᓂᕐᒥᑦ ᐱᕕᑦᓴᐅᔪᒥ ᒥᓂᔅᑕᐅᑉ ᐱᕙᓪᓕᐊᑎᑦᓯᓂᖓᓄᑦ ᓴᖅᑭᑎᑦᓯᓂᕐᒥᓪᓗ 
ᖃᐅᔨᒪᓕᖅᑎᑕᐅᒃᑲᓐᓂᕐᓂᕐᒥᑦ ᑲᔪᖏᖅᓴᐃᓂᕐᒥᓪᓗ ᐃᓕᓐᓂᐊᑎᑦᓯᔨᓂᑦ, ᓇᓗᓇᐃᖅᑕᐅᓯᒪᔪᖅ 
s.96-ᒥ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓂᑦ, ᐊᕐᕌᒍᒻᒥ ᓯᕗᓪᓕᕐᒥᑦ ᐱᓕᕆᐊᖃᓕᖅᑎᓪᓗᒋᑦ 
ᐃᖅᑲᓇᐃᔮᖏᓐᓂᑦ ᓇᓗᓇᐃᖅᓯᓂᕐᒥᓪᓗ ᐃᓗᓕᖅᑕᖏᑦ ᖃᐅᔨᒪᓕᖅᑎᑕᐅᒃᑲᓐᓂᕐᓂᕐᒧᑦ 
ᑲᔪᖏᖅᓴᐃᓂᕐᒥᓪᓗ ᐱᔭᕇᖅᓯᓂᕐᒥᑦ ᐱᒋᐊᓚᐅᖏᓐᓂᖏᓐᓂᑦ ᐃᓕᓐᓂᐊᑎᑦᓯᔩᑦ 
ᐃᖅᑲᓇᐃᔮᖏᓐᓂᑦ. 

ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᕐᕕᖓ ᐃᑲᔪᖅᑐᓪᓚᕆᑦᑐᑦ ᐱᕙᓪᓕᓂᖓᓂᑦ 
ᓴᖅᑭᖅᑕᐅᓂᖓᓄᓪᓗ ᖃᐅᔨᒪᓕᖅᑎᑕᐅᒃᑲᓐᓂᕐᓂᖅ ᑲᔪᖏᖅᓴᐃᓂᕐᒥᓪᓗ ᐱᓕᕆᐊᓂᑦ ᐃᓕᓐᓂᐊᑎᑦᓯᔨᓄᑦ, 
ᒪᕐᕉᓐᓂᑦ ᐊᕐᕌᒎᓐᓂᑦ ᐱᕕᖃᖅᑎᑕᐅᓂᕐᒧᑦ ᐊᑐᐃᓐᓇᐅᑎᑕᐅᔪᖅ ᒥᓂᔅᑕᒧ ᐃᓱᒫᓗᓐᓇᓪᓚᕆᖅᑐᖅ. 
ᐊᕐᕌᒍᓕᒫᖅᓯᐅᑏᑦ ᓄᖅᑲᐸᓪᓕᐊᓂᖏᑦᑕ ᖃᑦᓯᐊᓂᖏᑦ 30-40-ᐳᓴᑦ, ᐊᒻᒪᓗ "ᐊᓯᔾᔨᕋᔪᓪᓚᕆᒻᒪᑕ 
ᐃᖅᑲᓇᐃᔭᖅᑏᑦ ᐊᕐᕌᒍᑕᒫᑦ", 6 ᐱᕕᖃᕐᓂᐅᔪᖅ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓂ ᑖᑦᓱᒧᖓ 
ᐱᓕᒻᒪᑦᓴᕐᓂᕐᒧᑦ ᓴᖅᑭᑎᑦᓯᓂᐊᖅᑐᖅ ᐊᒥᓱᓂᑦ ᐃᓕᓐᓂᐊᑎᑦᓯᔨᓂᑦ ᐃᖅᑲᓇᐃᔭᕐᓂᕐᒥᑦ ᓄᓇᕗᒻᒥ 
ᐱᓚᐅᖅᓯᒪᑎᓐᓇᒋᑦ ᖃᐅᔨᒪᓕᖅᑎᑕᐅᒃᑲᓐᓂᕐᓂᕐᒧᑦ ᑲᔪᖏᑦᓴᐃᓂᕐᒥᓪᓗ ᑐᕌᖓᔪᖅ "ᐃᓚᓕᐅᔾᔨᓂᕐᒥᑦ 
ᓄᓇᕗᒻᒥ ᐃᓕᓐᓂᐊᕐᕕᒻᒥ ᐊᑐᖅᑕᐅᖃᑦᑕᖅᑐᓂᑦ".7 

 

 

ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᕐᕕᖓ ᑐᓂᔭᐅᔪᖅ ᑖᒃᑯᓇᖓ ᑲᑎᒪᔨᕋᓛᓄᑦ 
ᑲᑐᔾᔨᖃᑎᒌᒍᒪᓂᕐᒧᑦ ᐃᓕᓐᓂᐊᕐᓂᓕᕆᔨᒃᑯᓐᓂᑦ ᒪᓕᒐᓕᐅᕐᕕᒻᒥᓪᓗ ᐃᑲᔪᖅᑐᕐᓂᕐᒥᓪᓗ ᒪᒃᑯᑦᑐᓂᑦ 
ᓄᓇᕗᒻᒥᐅᓂᑦ ᐱᔪᓐᓇᐅᑎᖃᕐᓂᖏᓐᓄᑦ ᐅᑯᑎᒎᓇ ᓯᓚᕐᔪᐊᓕᒫᒥ ᑲᑎᒪᕕᔾᔪᐊᕐᓂᖅ 
ᐱᔪᓐᓇᐅᑎᖃᕐᓂᖏᓐᓄᑦ ᓄᑕᖅᑲᐃᑦ, ᐱᓗᐊᖅᑐᒥᑦ: 

ᐃᓛᒃᑯᖅᑐᖅ 2: ᐱᔪᓐᓇᐅᑎᖃᕐᓂᖅ ᓴᐳᒻᒥᔭᐅᓂᕐᒧᑦ ᐊᑭᕋᖅᑐᖅᑕᐅᔭᕆᐊᖃᖏᓐᓂᕐᒧᑦ;  

ᐃᓛᒃᑯᖅᑐᖅ 3: ᐱᔪᓐᓇᐅᑎᖃᕐᓂᖅ ᓴᐳᒻᒥᔭᐅᓂᕐᒧᑦ ᐱᐅᓂᖅᐹᒃᑯᑦ ᐱᔭᕆᐊᖃᕐᓂᖓᓄᑦ ᓄᑕᖅᑲᖅ;  

ᐃᓛᒃᑯᖅᑐᖅ 4: ᐱᔪᓐᓇᐅᑎᖃᕐᓂᖅ ᓴᐳᒻᒥᔭᐅᓂᕐᒧᑦ ᓄᑕᖅᑲᐃᑦ ᐱᔪᓐᓇᐅᑎᖏᓐᓂᑦ;  

ᐃᓛᒃᑯᖅᑐᖅ 12: ᐱᔪᓐᓇᐅᑎᖃᕐᓂᖅ ᐃᓱᒪᒋᔭᐃᑦ ᑐᓴᖅᑕᐅᔭᕆᐊᖃᕐᓂᖏᓐᓂᑦ ᐃᓱᒪᒋᔭᐅᓗᑎᓪᓗ;  

ᐃᓛᒃᑯᖅᑐᖅ 28-29: ᐱᔪᓐᓇᐅᑎᖃᕐᓂᕐᒥᒃ ᐃᓕᓐᓂᐊᕐᓂᕐᒥᑦ; 

                                    
ᓄᓇᕗᒻᒥ ᐃᓕᓐᓂᐊᑎᑦᓯᔩᑦ ᑲᑐᔾᔨᖃᑎᒌᖏᑦ (2019, ᔫᓂ 18). ᓄᓇᕗᒻᒥ ᐃᓕᓐᓂᐊᑎᑦᓯᔩᑦ ᑲᑐᔾᔨᖃᑎᒌᖏᑦᑕ 

ᐊᖓᔪᖅᑲᖓᑕ ᐅᐱᕐᖔᒃᑯᑦ ᑐᓴᖅᑎᑦᓯᓂᖓ. ᐱᔭᐅᔪᖅ ᐅᕙᙵᑦ  
https://ntanu.ca/nta-presidents-summer-message/ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ, S Nu 2008, c15. ᒪᑉᐱᖅᑐᒐ.48. ᐱᔭᐅᔪᖅ ᐅᕙᙵᑦ 
https://www.nunavutlegislation.ca/en/consolidated-law/current?title=E 

https://ntanu.ca/nta-presidents-summer-message/
https://www.nunavutlegislation.ca/en/consolidated-law/current?title=E

ᐃᓛᒃᑯᖅᑐᖅ 30: ᐱᔪᓐᓇᕐᓂᖃᖅᐳᑎᑦ ᐃᓕᖅᑯᓯᒃᑯᑦ ᐱᓕᕆᔪᓐᓇᕐᓂᕐᒥᒃ, ᐅᖃᐅᓯᕐᓂ 
ᐅᖃᓪᓚᒍᓐᓇᕐᓂᕐᒥᒃ, ᐊᒻᒪ ᐅᒃᐱᕆᔭᕐᓂ ᐅᒃᐱᕐᓂᓕᕆᓂᕐᒥᒃ.   

ᓇᑯᕐᒦᖅᑐᒍᑦ ᐃᓕᓐᓂᑦ ᐱᕕᖃᖅᑎᑦᓯᓂᕐᒥᑦ ᐃᑲᔪᕐᓂᕐᒧᑦ ᑖᑦᓱᒧᖓ ᐱᒻᒪᕆᐅᔪᒧᑦ ᐱᓕᕆᐊᒧᑦ 
ᓂᕆᐅᒋᔭᖃᖅᓱᑕᓗ ᒪᓕᓂᐊᖅᓱᑕ ᖃᓄᖅ ᑲᑎᒪᔨᕋᓛᑦ ᑭᐅᓂᐊᕐᓂᖏᓐᓂᑦ ᐊᑐᓕᖁᔭᕐᔪᑎᓄᑦ 
ᓯᕗᒧᐊᑦᑎᑕᐅᔪᓄᑦ ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᕐᕕᖓᓄᑦ ᐊᓯᖏᓐᓄᓪᓗ ᐱᔪᒪᓂᖃᖅᑐᓄᑦ 
ᐱᓕᕆᖃᑕᐅᔪᓄᑦ.  

 

ᑎᑎᕋᖅᑐᖅ, 

  

ᔭᐃᓐ ᐸᐃᑦᔅ 
ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ 


